
Die Gemaskerde Tendens
van Alle Tye

deur Mbekezeli Mazibuko

Eens op 'n tyd was daar twee susters met die name Nie-stasionér
en Stasionér. Hul lieflike huis was in 'n land genaamd Jemen
geleé. Jemen was bekend as 'n kwesbare land — gekenmerk deur swak
staatskapasiteit of swak staatslegitimiteit, wat die burgers dus aan
baie potensiéle skokke blootgestel het.

Jemen was een van die armste lande in die streek, en die grootste deel
van die bevolking het onder die broodlyn geleef. Dit het griewe oor
werkloosheid, ekonomiese toestande en korrupsie aangevuur, wat tot
gereelde protesoptogte gelei het.

Nie-stasionér was baie oplettend en getrou aan haarself en die stad.
Sy het nooit doekies omgedraai nie en het haarself onverskrokke
laat geld. Van kleins af was sy bekommerd oor haar familie en die
samelewing se lewensstandaard. Sy was nooit n gemiddelde meisie
nie en kon vinnig aanpas in enige situasie. Stasionér, aan die ander
kant, was meer daarop ingestel om in te pas en het aangepas by die
samelewing se standaarde. Sy het gedoen wat van haar verwag was
sonder om dit te ontleed of krities daaroor na te dink. Sy was net n
gemiddelde persoon.

Die twee susters het Toekomstige Voorspelling en hoe mense geld
maak en spandeer, bestudeer, maar Nie-stasionér het 'n groter visie
en vasberadenheid as Stasionér gehad. Na hul studies het albei in die
president se kantoor in Jemen gedien. Tog is Stasionér bo Nie-stasionér
verkies, omdat haar ekonomiese interpretasies net gemiddeld was en
hoop aan haar meerderes gegee het oor land se toekoms.

Stasionér het haarself in 'n baie hoér posisie van mag en gesag
bevind, waar sy amptelike beleid vir die land gevestig het. Sy het
in voorspellingskamers gedien en kon die heel luuksste uitrustings
dra, soos die ARMA-uitrusting, sonder om enigiets aan haarself te
verander, want sy het die werklikhede van die toekoms verberg en nie
Jemen se ekonomiese risiko’s ontbloot nie.

Telkens wanneer Nie-stasionér aangestel is om ekonomiese take te
voltooi, of wanneer Stasionér hulp benodig het, moes sy deur baie
strawwe toetse en assesserings gaan, naamlik die karaktertoets, die
ADF-persoonlikheidstoets, en die verskilvorming-assessering. N&
al die toetse en assesserings, sou sy dan die ARIma-uitrusting, die
goedkoper ekwivalent van die ARMA-uitrusting, kry.

Nie-stasionér het besef dat sy die antwoord was op elke probleem wat
haar nasie in die gesig gestaar het, maar sy het niks gedoen nie, omdat
sy bang was om haar werk te verloor en uit haar eie land verban te
word. Stasionér het gesien dat hierdie vrees haar sou verhinder om te
doen wat vir die land nodig was. En so het sy beplan om Nie-stasionér
aan haar kragte en doel te herinner.

Sy het haar herinner dat hul kragte hand-aan-hand werk om Jemen
se probleme op te los. Dit het Nie-stasionér die moed gegee om al
daardie toetse deur te gaan sodat sy die oplossing vir haar land se
uitdagings kon word.

